
 
 
 
 
 
Nr. 1004 20. október 2011 

GJALDSKRÁ 
Sjúkratrygginga Íslands fyrir einnota áhöld og efni. 

 
1. gr. 

Sjúkratryggingar Íslands hafa ákveðið gjaldskrá fyrir einnota áhöld og efni vegna aðgerða er 
sjúkratryggðir einstaklingar undirgangast hjá sérfræðingum í handlæknisgreinum og svæfingum og 
sem ekki hefur verið samið um, sbr. fylgiskjal 1.  

 
2. gr. 

Gjaldskráin gildir vegna endurgreiðslu á kostnaði við einnota áhöld og efni vegna aðgerða hjá 
sérgreinalæknum, fyrirtækjum þeirra eða hópum sérgreinalækna sem Sjúkratryggingar Íslands hafa 
samþykkt að uppfylli lágmarkskröfur Sjúkratrygginga Íslands vegna skurðstofureksturs utan 
sjúkrahúsa, sbr. fylgiskjal 2, og önnur sett skilyrði, sbr. þau sem gilda um samningsbundna þjónustu 
skv. 45. gr. og 46. gr. laga um sjúkratryggingar.   

Endurgreiðsla á grundvelli gjaldskrár þessarar er háð reglugerð sem velferðarráðherra setur, sbr. 
2. mgr. 38. gr. laga um sjúkratryggingar. 

Einingarverð gjaldskrár skal vera 184,40 kr. 
Ef tvö eða fleiri verk eru framkvæmd samtímis reiknast efnisgjald fyrir þá aðgerð sem hæst ber 

efnisgjald en ekkert fyrir önnur.   
 

3. gr. 
Gjaldskrá þessi, sem sett er með stoð í 1. mgr. 38. gr. laga nr. 112/2008, um sjúkratryggingar, 

öðlast gildi 1. nóvember 2011 og gildir til og með 31. mars 2012.   
 

Sjúkratryggingum Íslands, 20. október 2011. 
 

Steingrímur Ari Arason. 
Kristján Guðjónsson. 

Fylgiskjal 2. 
 

Lágmarkskröfur  
Sjúkratrygginga Íslands vegna skurðstofureksturs utan sjúkrahúsa. 

 
A. Aðgerðir sem eingöngu þarfnast staðdeyfingar 
 
Minnstu aðgerðir, svo sem taka smábletta á húð, naglataka, opnun yfirborðslægra ígerða o.þ.h. 
þarfnast ekki sérútbúinnar stofu.  Læknir skal hafa aðgang að dauðhreinsun og aðstöðu til hand-
þvotta.  Aðgerðarstaðurinn skal vera þrifalegur.  
 
AB. Aðgerðir sem gætu krafist meiri háttar deyfingar (s.s. leiðslu-deyfingar, iv-deyfingar, 

epidural- eða mænudeyfingar) eða svæfingar 
 
Húsnæði:  Húsnæði aðgerðarstofu skal vera vel lýst, þrifalegt og vel loftræst.   
 
Búnaður:  Aðgerðaborð eða bekkur sem hægt er að steypa, aðgerðaljós, ljós með rafhlöðu, læstur 
lyfjaskápur og kæliskápur.  Þá skal vera aðstaða til þvotta á óhreinum verkfærum og til dauð-
hreinsunar þar sem hún á við.  Starfsmenn skulu hafa aðgang að síma. 
 
Uppvöknun:  Svæði þar sem sjúklingar geta legið fyrir á meðan þeir jafna sig eftir aðgerð.  Þar skulu 
vera tjöld eða skermar þeim til hlífðar.  Jafnframt skal þar vera aðgangur að súrefni og sogi auk 
búnaðar til að fylgjast með lífsgildum svo sem hjartslætti og súrefnismettun eftir því sem við á. 
 
Starfsmenn:  Auk skurðlæknis skal hjúkrunarfræðingur, ljósmóðir eða sjúkraliði, sem hlotið hefur 
starfsþjálfun á skurðstofu, vinna við reksturinn.  Þegar um er að ræða meiri háttar deyfingar eða 
svæfingar skal auk þeirra vera þar svæfingarlæknir og starfsmaður úr viðeigandi heilbrigðisstétt á 
uppvöknun.  Þó er það ekki nauðsynlegt þegar svæfingarlæknir hefur sjálfur tök á að fylgjast með 
sjúklingi ótruflaður af öðrum störfum.  Þegar um tvo eða fleiri starfsmenn er að ræða skal a.m.k. 
einn þeirra vera hjúkrunarfræðingur. 
 
Lágmarksbúnaður fyrir svæfingar:  Svæfingarvél með tilheyrandi útbúnaði, s.s. sogi, vara súrefnis-
kút, ambupoka, laryngoscope (tveimur), kokrennum, túbum af ólíkum stærðum, leiðurum fyrir túbur, 
Magill-töng, blóðþrýstingsmæli, hlustunarpípu, hjartarafsjá og hjartastuðtæki.  Jafnframt skal vera til 
staðar akút taska með öllum nauðsynlegum lyfjum til endurlífgunar. 
 
Aðgerðarstofur skulu auk ofangreinds uppfylla skilyrði og gæðastaðla sem heilbrigðiseftirlit og 
Landlæknir setur.  Frágangur gaslagna, raflagna og rafbúnaðar skal vera í samræmi við gildandi 
reglur.     

__________ 

